
BERITA LUAR NEGARA: UUM JADI PILIHAN NEGARA JIRAN  

 
UUM ONLINE: Kedudukan UUM di lembah Sintok yang dikelilingi flora dan fauna telah 
menggamit perasaan delegasi Kementerian Pengajian Tinggi Penyelidikan Sains dan Inovasi 
Thailand untuk berkunjung ke kampus ini, baru-baru ini. 
 
Delegasi diketuai Yodsawat Kittikong yang merupakan Penolong Setiausaha Lembaga Sukan 
Universiti Thailand (USBT) itu diiringi Pengarah Pusat Sukan, Za’im Ahmad setibanya di 
Anjung Tamu. 
 
“Konsep yang ditonjolkan di Anjung Tamu ini sangat berbeza dan menarik, malah sesuai untuk 
dijadikan sebagai tempat untuk belajar serta menjadi inspirasi dan idea baru kepada kami. 
 
“Sebagai sebuah universiti yang mengunakan konsep kedamaian hutan telah menarik ramai 
pengunjung terutama daripada negara luar sebagai lokasi pilihan untuk melancong dan juga 
menyambung pelajaran,” kata Yodsawat Kittikong. 

Sementara itu, Pengarah Pusat Sukan berkata, UUM menggalakkan pertukaran pelajar 
antarabangsa dalam sistem pembelajaran supaya menjadikan UUM sebagai universiti yang 
bersifat global. 
 
Menurutnya, universiti ini telah membuktikan walaupun berada jauh dari bandar, namun ia 
mampu menarik pengunjung luar dengan mempamerkan keunikan tersendiri yang mampu 
memahat hati orang ramai. 
 
“Biarpun mempunyai budaya dan bahasa yang berbeza, ia tidak menjadi penghalang kepada 
delegasi dari Thailand ini untuk memahami konsep yang dilaksanakan,” katanya. 

